
				এই পাতাটির মুদ্রণ সংশোধন করা প্রয়োজন। 
স্বাধীনতার শেষ স্মৃতি । v98s.
শ্ৰেষ্ঠ নিদর্শন বৰ্ত্তমান থাকিতে বাঙ্গালী-চরিত্রকে হীন করিবার এ প্ৰয়াস, বিদ্বেষমূলক বলিয়া মনে করি। নচেৎ, বঙ্গবিজয়মূলক প্ৰচলিত গাথায় কোনও সত্য নিহিত নাই ।
लिद्धि ७थमांe । যাহা হউক, সত্য তথ্য কি, এক্ষণে তাহাই নির্ণয়েব প্ৰয়াস পাইতেছি। প্ৰকৃতপক্ষে মহম্মদ ব্যক্তিয়ারের আগমনের অনেক পূর্বেই লক্ষ্মণসেনের রাজ্যকাল পরিসমাপ্ত হয়। বিবিধ লিপি হইতে এই মত সমর্থিত হইয়া থাকে।
লক্ষ্মণসেনের কাল-নিরূপক চারিটি লিপির উল্লেখ পণ্ডিতগণ করিয়া থাকেন। সে চারিটিী লিপির বিষয় নিমে প্ৰদৰ্শন করিতেছি ; যথা,-
( ১ ) গিয়ার লিপিতে অশোকবল্লের নাম দেখিতে পাই। ঐ লিপি। ১৮১৩ বুদ্ধনির্বাণাব্দে উৎকীর্ণ হইয়াছিল সপ্ৰমাণ হয় ।
(২) অশোকবল্লের প্রবৰ্ত্তিত গয়া-লিপিতে আছে,-“শ্ৰীমল লক্ষ্মণসেনস্যাতীতরাজ্যে সং ৫১ ভাদ্রদিনে ২৯ ।
(৩) অশোকবল্লের আর একটী লিপি বুদ্ধগয়ায় দৃষ্ট হয়। সেই লিপিতে আছে, - “শ্ৰীমল লক্ষ্মণদেবপাদানামতীতরাজ্যে সং ৭৪ বৈশাখবদি ১২ গুরেী ।”
(৪) বুদ্ধগয়ায় অশোকবল্লের আর একটী লিপি পরিদৃষ্ট হয়। সে বিপিতেও লক্ষ্মণসেনের নামের উল্লেখ আছে, এবং সেখানেও একই প্ৰকার কালের নিদর্শন প্ৰাপ্ত হই। অপিচ, লিপি-সমূহে উল্লিখিত লক্ষ্মণসেন যে একই ব্যক্তি, সেখানে তাহাও বলিতে পারি।
এই চতুৰ্ব্বিধ লিপির প্রমাণে কেহ কেহ লক্ষ্মণসেনের রাজ্যকাল অতীত হইলে বঙ্গে মুসলমান আগমনের বিষয় সপ্রমাণের প্রয়াসু পান। তঁহাদের মতে বুদ্ধনিৰ্বাণাব্দ ১৮১৩ সৰ্ব্ববাদি সম্মত নহে বলিয়া, ঐ লিপির উল্লিখিত কাল গণনাঙ্কে পরিবর্জিত হয়। তঁাহারা দ্বিতীয় এবং তৃতীয় লিপির প্রামাণ্যই অধিকতর প্রবল বলিয়া স্থির করেন। সেই নিৰ্দ্ধারণের অনুসরণে তাহারা আলোচনায় অগ্রসর হন ।
ডক্টর কিলহর্ণের মতে,-লিপিতে উল্লিখিত লক্ষ্মণাব্দ ১১১৯-২০ খৃষ্টাব্দে সুচিত হয়। লক্ষ্মণসেনের রাজ্যপ্ৰাপ্তিকাল হইতেই ঐ অব্দের সুচনা,-তিনি সিদ্ধান্ত করেন। ডক্টর কিলহৰ্ণ বলেন,-লক্ষ্মণসেনের রাজত্ব-কালে, তঁহার রাজ্য-সম্বৎসর “শ্ৰীল লক্ষ্মণসেনদেবপাদানামতীতরাজ্যে” অথবা ‘প্ৰবৰ্দ্ধমানবিজয়রাজ্যে” নামে অভিহিত হইত। এই সংস্কৃতাংশের মৰ্ম্ম হয়,-তখন লক্ষ্মণসেনের রাজ্যের সুচনা হইতে কালগণনা আরম্ভ হইলেও, লক্ষ্মণসেনের রাজত্ব বহু পূর্বেই অতীত হইয়াছিল। “রাজ্যে’ শব্দের সহিত “অতীত’ শব্দের সংযোগে এই ভাবই প্ৰকাশ হয়। কাল-গণনায় দুমতীত সম্বৎসরই ধরিতে হইবে । d
দ্বিতীয় লিপিতে আছে,-“৫১ অতীতরাজ্যে ।” এই বাক্যে সিদ্ধান্ত হয়,-লক্ষ্মণসেন। ৫১ বৎসরের অধিককাল রাজ্য ভোগ করেন নাই। লক্ষ্মণসেনের লক্ষ্মণাব্দ ১১১৯-২০ খৃষ্টাব্দে আরম্ভ হয়। তঁহার অভিষেক-কাল হইতে সে অব্দের গণনারম্ভ । সুতরাং প্ৰতিপন্ন হয়,- ১১১৯ + ৫১ = ১১৭০ খৃষ্টাব্দের পর লক্ষ্মণসেন সিংহাসনে অধিষ্ঠিত ছিলেন না। মহম্মদ ব্যক্তিয়ার

				 এই পাতা শেষ সম্পাদিত হয়েছে ১৭:২৮টার সময়, ৮ নভেম্বর ২০১৬ তারিখে।

